
Аннотация 
 Мақолада тадбиркорлик маданиятининг тушунчаси, унинг  мазмун-моҳияти, ўзига хос хусусиятлари, 

This article analyzes the concept of entrepreneurial culture, its content and essence, the formation and 

Тадбиркор  муайян  жамоа,  ишлаб  
чиқариш соҳасида меҳнат-фаолият 
юритганлиги туфайли муайян муҳитда қарор 
топган ижтимоий, иқтисодий ва психологик 
шарт-шароитга тааллуқлидир. Шунинг учун 
булар миллий анъана, урф-одат,  ўзбек 
халқига хос бўлган хусусиятларга мансуб 
маросим, тадбиркорлик фаолияти мазмунига 
тегишли бўлади. 

Миллий урф-одат ‒ бу, кишилар 
онгига сингиб кетган, маълум муддатда  
такрорланиб турувчи хатти-ҳаракат, 
кўпчилик томонидан қабул қилинган хулқ-
атвор қоидалари, кўникмасидир. Ушбу 
миллий хусусият ота-боболардан қолиб 
келаётган ва ҳозирги замон кишиларига 
сингиб кетган ёки янгидан шаклланиб 
бораётган  удум, тартиб-қоидаларда ўз 

ифодасини топмоқда. Бу жараён кўпроқ 
ижтимоий-психологик хусусиятга эга. 
Кичикларнинг катталарга салом бериши, 
эрта  тонгда кўчаларни супуриш, меҳмон  
келса, уларга-иззат эҳтиром кўрсатиш 
кабилар миллий урф-одатларнинг бевосита 
кўринишларидир. 

Миллий анъана узоқ вақт давомида, 
тарихий тараққиёт жараёнида  табиий ва 
ижтимоий  талаб  ҳамда эҳтиёжлар асосида 
вужудга келадиган, авлоддан-авлодга мерос 
бўлиб ўтадиган, кишилар маънавий ҳаётига  
таъсир  кўрсатадиган  маданий ҳодисадир. 
Анъана ўзига хос ижтимоий ҳодиса 
сифатида кишилар онгига сингган (умум ёки 
маълум тарихий гуруҳ томонидан), қабул 
қилинган тартиб ва қоидалар мажмуидир. 

Миллий маросим инсон ҳаётидаги 
муҳим ижтимоий воқеаларни ўз ичига олиб, 
тадбиркор маданиятининг шаклланишида 
муҳим роль ўйнайди. Ушбу  талабга мос 
бўлган, расмий  ва руҳий кўтаринкилик 
вазиятида ўтказиладиган, умум қабул 
қилинган тартиб-қоидаларга амал 
қилинадиган муайян тартибдан иборатдир. 
Хусусан, фарзанд туғилса, исм қўйиш, 
суннат тўйи, никоҳ тўйи ва ҳоказолар миллий 
маросимларимизда тадбиркорлар бевосита 
иштирок этадилар. Шунингдек, ҳозирги 
даврда тадбиркор шахслар томонидан янги 
корхона очиши, фаолият бошланиши ёки  
маҳсулот  ишлаб чиқарилиши ҳам маросим 
сифатида тақдим этилмоқда. 

Бугунги кунда “анъана”, “одат”, 
“маросим”  атамалари,  шунингдек  
“тадбиркор”  атамалари  бир-бири  билан  
бевосита  боғлиқ  бўлиб кетган. 
Анъаналарнинг таркибий қисми миллий 
одат, одатнинг таркибий қисми маросим ва 
тадбиркорлик такомили сифатида намоён 
бўлади. 
 Ижтимоий, иқтисодий ва маданий 
ҳаётимизнинг ҳар бир  жабҳасида  уларнинг  
бир-биридан  кетма-кет келиб  мазмун-
моҳият  жиҳатдан  тўлдириб,  айни  бир 
вақтда сабаб ва оқибат тарзида келишини 
кузатиш мумкин. Тадбиркорлик жараёнида 
уларнинг ҳар бирини муносиб ўрни мавжуд. 
Хусусан, анъана муайян шароитда илгари 
амал қилиб келган тадбиркорлик (касб-
ҳунар) удумларини давом эттиришни тақозо 
қилса, ворисийлик  уни  такомиллаштиради.  
Ворисийлик: моддий,  ижтимоий  ва  
маданий  тараққиёт жараёнида янгилик 
билан эскилик  объектив  боғланиш, зарурий 
алоқа воситаси  сифатида юзага чиқади, 
яъни тадбиркорлик  фаолияти  ана шу 
миллий тарихимиздан мерос бўлиб ўтиб 
келаётган анъаналарни ворис сифатида 
қабул қилиб  олади. Бундай уйғунлик 
туфайлигина тадбиркорликнинг ижобий 
томонларини тасаввур қилиш мумкин. Зеро, 
тадбиркор шахсининг ўзи ва фаолияти 
ижодкорлик, изланиш, янгиланиш билан 
ҳарактерли хусусиятга эгадир. Шунингдек, 
умминсоний қадриятларга содиқлик 
замонавий тадбиркор маънавий 
маданиятининг муҳим жиҳати ҳисобланади.  
Ўзбекистон Республикаси Конституциясида  
таъкидлаганидек: “Ўзбекистонда яшаётган  
барча миллат ва элатларнинг тили, 
маданияти, урф-одат ва анъаналарини  

ривожлантириш, уларга  яратиб берилган 
имконият ва шароитларни  янада  
кенгайтириш  орқали  амалга оширилмоқда. 
Бу борадаги  вазифа мустақил дунёқарашга 
эга, аждодларимизнинг бебаҳо мероси ва 
замонавий тафаккурга таяниб  яшайдиган 
баркамол шахс-комил инсонни, бўлажак 
тадбиркорларни тарбиялашдан иборат.” [1, 
5] 

Тадбиркорлик маданиятини ошириш 
учун жамиятимиздаги трансформацион 
жараёнлари, бутун жаҳонда сингари, 
республикамиздаги содир бўлаётган барча 
соҳалардаги глобаллашув тобора 
чуқурлашиб бораётганлиги мазкур соҳани 
ҳам ривожланишига туртки бўлмоқда. 
Бундай шароитда, содир бўлаётган ижобий - 
сифат, туб ўзгаришлар тадбиркорларнинг 
ижтимоий-маданий ҳаётида, инновацион ва 
мавжуд муносабатларнинг ўзаро 
боғлиқлигида, юқори самара беришига 
қаратилган фаолият олиб боришда, 
умуинсоний, миллий тамойилларга 
асосланган яҳлит бир ижтимоий-маданий 
тизим анъаналари, қонуни-қоидаларида 
намоён бўлишида кўришимиз мумкин. Шу 
билан биргаликда, тадбиркорлар 
фаолиятида шахсий ташаббус, асосланган 
таваккалчиликни мавжуд шарт-шароитлар 
тақозо этади. Бу жараён Ўзбекистоннинг 
очиқ, демократик жамият қуришдаги олиб 
бораётган янги ўзгаришлар(ислоҳотлар), 
яқин келажакда ривожланган мамлакатлар 
қаторидан ўрин олиш учун жиддий ҳаракат 
бошланганлиги, бизнес, хусусан 
тадбиркорлар маданиятининг муайян 
даражада инновацион характерга эга 
бўлаётганлиги, ўз анъаналарига эга бўлган 
алоҳида ижтимоий-маданий синф сифатида 
мустаҳкамланиши, мамлакат 
иқтисодиётининг тобора дунё хамжамияти 
билан муносабатлари чуқурлашаётганлаги, 
кенгайиб бораётганлиги билан боғлиқдир. 
Шунингдек, мамлакатимиз ижтимоий-
маданий жиҳатдан ривожланишида, ўзига 
хос трансформацион жараёнлар содир 
бўлмоқда. Мазкур ижтимоий-маданий 
феномен, тадбиркорликнинг хамма 
бўғинларида, шу жумладан, тадбиркорлик 
маданиятининг янги, инновацион хусусиятга 
эга бўлган шалларида ўз аксини топмоқда. 
Шунинг учун хам тадбиркорлик 
муносабатларини такомилаштиришга 
қаратилган янги даврга хос бўлган, 
инновацион муносабат(хатти-харакат)ни 



 

  ИЛМИЙ АХБОРОТ 
 

 232 2021/№3 
 

шакллантириш, унинг аҳамиятини янада 
оширади, чунки тадбиркорлик маданиятини 
ёшлар дунёқарашида шакллантириш, 
уларнинг фаолиятларида ўз мавқеларини 
юқори даражага олиб чиқишига хизмат 
қилади, мамлакатимизда ижтимоий, 
иқтисодий ва маданий вазиятни яхшилайди, 
жамиятда баъзан учрайдиган коррупция 
холатларига бархам берадиган омил 
ҳисобланади. Шунинг учун ҳам, Ўзбекистон 
Республикаси Президенти Ш.М.Мирзиёев 
Олий Мажлисга мурожаатида кичик бизнес 
ва оилавий тадбиркорликни янада 
ривожлантиришга янада эътибор бериб, 
қуйидагиларни таъкидлайди: 
“Тадбиркорликни кенг ривожлантириш ва бу 
соҳа учун янги шароитлар яратишга барча 
имкониятларимизни сафарбар этяпмиз. “Ҳар 
бир оила - тадбиркор” дастури доирасида ўз 
бизнесини бошлаётган оилаларга 5,9 
триллион сўм кредитлар ажратилди. 
Ислоҳотларимиз натижасида ўтган йили 93 
мингта ёки 2018 йилга нисбатан қарийб 2 
баробар кўп янги тадбиркорлик субъектлари 
ташкил этилди.” [2.]  Шу билан биргаликда, 
янгидан ташкил этилаётган тадбиркорлик 
субъектлари, жумладан оилавий бизнес 
аъзолари, яъни субъектлари жамиятда  
мавжуд бўлган, бюрократик, сансоларлик 
ҳолатлари, админстратив тўсиқларга учраш 
ҳолатлари мавжудлигини таъкидлаш лозим. 
Ушбу ҳолатлардан батомом қутилиш, уларни 
бартараф этиш фуқаролик  жамияти 
ривожланиши шароитида муҳим амалий 
аҳамият касб этади.  

Тадбиркорлар  демократик 
ислоҳотлар натижасида қўлга киритилган  
виждон ва эътиқод эркинлигини тўғри қабул 
қилиб,   маърифатдан “...инсонийлик, меҳр-

оқибат, ҳалоллик, яхшилик, меҳр-шафқат...” 
сингари халқимизга азал-азалдан мансуб 
бўлиб келаётган инсоний  фазилатларни 
ўзида гавдалантиришга интилмоқдалар. 
Инсон учун  ижтимоий-иқтисодий ҳаётда 
тўғри йўлни танлаши, ўзи танлаган касб-
ҳунарлар  билан эркин шуғулланиши, ҳалол  
меҳнат қилишга интилишида  аждодлар 
ўгитлари ҳам  тарбиявий  аҳамиятга эга. 
БМТ Ривожланиш дастурининг таърифига 
кўра, “Инсонни ривожлантириш - одамларни 
танлаш имкониятини кенгайтириш жараёни 
билан боғлиқдир. Бундай танловнинг чексиз 
бўлиши ва вақт ўтиши билан ўзгариб бориши 
муҳим аҳамиятга эгадир. Агар инсонда 
бундай танловга имконият бўлмаса, у бошқа 
имкониятлардан ҳам фойдалана олмаслиги 
мумкин.” [5.] 

   Хулоса қилиб айтадиган бўлсак, 
тадбиркорнинг илмий дунёқараши, ижтимоий 
қизиқишлари асосида маънавий-маърифий 
ишларни ташкил қилиш, фаолиятда руҳий ва 
моддий омиллар уйғунлигига эришиш,  уни  
ўз куч-қудратига ишонтириш, жамоада 
соғлом маънавий муҳит яратиш муҳим 
вазифа ҳисобланади. Шунинг учун ҳам  
тадбиркорлар орасида маънавий-маърифий 
ишларни ташкил қилишда  эскича метод ва 
усуллар, воситалардан фойдаланиш 
кутилаётган самара бермаслиги аниқдир. Бу 
ўринда   тадбиркор шахс ёрдамида кичик 
меҳнат жамоасида самарали тарбиявий 
фаолият олиб бориш лозим. Зеро, ҳар бир 
жамоада тадбиркорнинг маънавий 
маданияти, шахсий ахлоқ мезонлари,  
маърифатга муносабати, ижтимоий-маданий 
соҳа тамойилларига мос маънавий-
маърифий муҳит шаклланишига хизмат 
қилади. 

